
Yn Bresennol:

Aelodau Rosemary Butler (Llafur, Gorllewin Casnewydd, Cadeirydd)

Leighton Andrews (Llafur, Rhondda)

Lorraine Barrett (Llafur, De Caerdydd a Phenarth)

Alun Pugh (Llafur, Gorllewin Clwyd, Gweinidog)

Owen John Thomas (Plaid Cymru, Canol De Cymru)



Swyddogion: Margaret Evans (Cyfarwyddwr, Y Gyfarwyddiaeth dros Ddiwylliant, y 
Gymraeg a Chwaraeon)

Peter Harding (Pennaeth y Gangen Gelfyddydau, Y Gyfarwyddiaeth dros 
Ddiwylliant, y Gymraeg a Chwaraeon)

Prys Davies (Pennaeth Uned Bolisi'r Gymraeg a'r Cyfryngau, y 
Gyfarwyddiaeth dros Ddiwylliant, y Gymraeg a Chwaraeon)

Arthur Emyr (Pennaeth Chwaraeon y Gyfarwyddiaeth dros Ddiwylliant, y 
Gymraeg a Chwaraeon)

Yr Ysgrifenyddiaeth Julia Annand: Clerc

Gareth Woodhead: Dirprwy Glerc Dros Dro y Pwyllgor

Gwyn Griffiths: Cynghorydd Cyfreithiol y Pwyllgor

9.00am 

Eitem 1: Cyflwyniad, ymddiheuriadau, eilyddion a datgan buddiannau 

1.  Cafwyd ymddiheuriad gan Laura Anne Jones.
2.  Cafwyd datganiad buddiant gan Leighton Andrews ynghylch yr eitem ar y Flaenraglen 

Waith gan ei fod yn ysgrifennu llyfr ar y BBC ar gyfer Gwasg Prifysgol Cymru.
3.  Atgoffodd y Cadeirydd y Pwyllgor fod ymweliadau grwp rapporteur â Chyrff Cyhoeddus 

a Noddir gan y Cynulliad yn Aberystwyth a Gogledd Cymru yn cael eu trefnu. Fwy na 
thebyg, byddai'r ymweliadau'n cael eu cynnal rhwng 13-15 Medi, gan ddod i ben gydag 
ymweliad ag Amgueddfa Rufeinig Segontiwm, Caernarfon.

4.  Ddydd Llun (29 Mehefin), roedd rhestr Comisiwn Dylunio Cymru o'r adeiladau yng 
Nghymru sydd orau gan bobl wedi'i chyhoeddi. Roedd yn galonogol gweld bod Canolfan 
Mileniwm Cymru yn ail o'r brig ac Amgueddfa Genedlaethol y Glannau, Abertawe yn 
ddegfed ar y rhestr . 

5.  Roedd Taith Theatr Symudol Clwyd Theatr Cymru yn cael ei lansio am 5.30pm yn 
Ystafell Bwyllgora 5.

6.  Annogwyd yr aelodau i fynychu'r Eisteddfod Genedlaethol a fyddai'n cael ei chynnal 
rhwng 31 Gorffennaf a 7 Awst yng Nghasnewydd. Byddai'r Pwyllgor yn rhoi 
cyhoeddusrwydd i'w adolygiadau polisi a byddai aelodau'r cyhoedd yn cael eu gwahodd i 
gyflwyno sylwadau. 

9.01am

Eitem 2: Y Flaenraglen Waith Ddrafft



CWLS(2)-08-04(p.1)

2.1 Codwyd y pwyntiau canlynol yn ystod y drafodaeth: 

●     Roedd disgwyl i'r adolygiad polisi cyfredol o Gyfraniad y Celfyddydau a Chwaraeon i Adfywio 
Cymunedau ddod i ben ym mis Tachwedd.

●     Cytunodd y Pwyllgor y byddai'r prif adolygiad polisi nesaf yn ymdrin â Dawns. 
●     Fwy na thebyg, byddai'r adolygiad yn canolbwyntio ar y ffordd y caiff dawns ei darparu yn y 

gymuned, ar ffurf glasurol, ac mewn addysg uwch.
●     Ar ôl hynny, roedd y Pwyllgor yn gobeithio cynnal adolygiad o gerddoriaeth. Y gobaith oedd y 

byddai'r adolygiad hwn yn ystyried darpariaeth euang ac hefyd mewn ysgolion.
●     Awgrymodd Aeolod y gellid cynnal adolygiad byr o hanes ac etifeddiaeth Cymru. Gallai 

adolygiad o'r fath ystyried codi placiau i goffáu enwogion a'r manteision o ran twristiaeth.
●     Neilltuwyd amser ar gyfer eitem ar y Loteri ar 29 Medi. Roedd yr ymgynghoriad ar y Gronfa 

Loteri Fawr yn dod i ben ar 30 Medi, ond roedd y Pwyllgor yn gobeithio cael estyniad i'r dyddiad 
hwn er mwyn caniatáu i'w sylwadau gael eu hystyried.

●     Byddai'r eitem ar ddarlledu ar 20 Hydref yn rhoi cyfle i'r Pwyllgor ymateb i adolygiad Ofcom o 
ddarlledu gwasanaethau cyhoeddus.

●     Byddai eitemau ar faterion y diwydiannau diwylliannol a chreadigol yng Nghymru, ac 
Adolygiadau Cyngor Celfyddydau Cymru ar Sgrin a Theatr Cyfrwng Saesneg hefyd yn cael eu 
trafod gan y Pwyllgor. 

Pwynt Gweithredu

●     Byddai Owen John Thomas yn rhoi rhagor o fanylion i'r Pwyllgor am yr adolygiad 
byr arfaethedig o hanes ac etifeddiaeth Cymru.

9.15am

Eitem 3: Adroddiad y Gweinidog

3.1 Gwnaeth y Gweinidog y pwyntiau canlynol yn ychwanegol at y rhai yn ei bapur: 

●     Roedd protestwyr wedi meddiannu Castell Biwmaris ddydd Sul a dydd Llun er nad oedd yn 
ymddangos bod unrhyw difrod wedi'i wneud. Roedd Gwasanaeth Erlyn y Goron bellach yn dwyn 
cyhuddiadau'n erbyn y rhai a fu'n gyfrifol am hyn.

●     Yn anffodus, roedd hyn wedi golygu cyfyngu ar fynediad cyhoeddus i'r Castell ar y diwrnodau 
hynny. 



Gardd Fotaneg Genedlaethol Cymru

●     Hyd yma, nid oedd wedi llofnodi'r grant teiran gan Lywodraeth Cynulliad Cymru, Cyngor Sir 
Caerfyrddin a Chomisiwn y Mileniwn.

●     Nid oedd amodau'r grant wedi newid ers i'r Gweinidog wneud cyhoeddiad amdano yn y Cyfarfod 
Llawn ar 17 Mawrth. Roedd yr amodau hyn yn cynnwys cryfhau'r ffordd y caiff yr ardd ei rheoli 
a'i llywodraethu'n gorfforaethol, yn ogystal â gwella profiad yr ymwelwyr.

Iaith Pawb

●     Byddai'r Adroddiad Blynyddol yn cael ei gyhoeddi'r wythnos nesaf, ac roedd dadl yn y Cyfarfod 
Llawn i'w chynnal ar 13 Gorffennaf.

●     Er hynny, roedd pwysau mawr ar amserlen y Cyfarfod Llawn a phwyswyd ar yr aelodau i siarad 
â rheolwr busnes eu plaid er mwyn sicrhau y byddai'r ddadl yn parhau i gael ei chynnal ar y 
dyddiad hwn.

Yr Eisteddfod Genedlaethol

●     Yn ddiweddar, roedd y Gweinidog wedi cyfarfod â swyddogion yr Eisteddfod ac wedi trafod 
materion yn ymwneud yn bennaf â moderneiddio'r Wyl a heriau yn y dyfodol.

Taith Theatr Symudol Clwyd Theatr Cymru

●     Roedd yna cyflwyniad yn y nos pan fyddai manylion dyddiadau a lleoliadau'n cael eu cyhoeddi.
●     Byddai'r cwmni'n ymweld â nifer o ardaloedd Cymunedau yn Gyntaf gan ei bod yn bwysig 

cyrraedd at galon cymunedau.

3.2 Codwyd y pwyntiau canlynol yn ystod y drafodaeth a ddilynodd:

Gardd Fotaneg Genedlaethol Cymru

●     Roedd y credydwyr yn parhau heb gael eu talu ond mater rhwng yr Ardd Fotaneg a'i chredydwyr 
oedd hyn.

●     Roedd y Gweinidog yn gobeithio y byddai'r grant teiran yn cael ei dderbyn yn ystod y diwrnodau 
nesaf.

Yr Urdd

●     Byddai swyddogion yr Urdd yn cael eu gwahodd i ddod i gyfarfod o'r Pwyllgor er mwyn trafod 
eu gwaith.

●     Roedd eu cyfleusterau preswyl ardderchog yng Nghanolfan Mileniwm Cymru yn gynllun 
arloesol a fyddai'n galluogi ysgolion ledled Cymru i ymweld â Chaerdydd ac aros dros nos yno. 



●     Dylid annog disgyblion ifanc sy'n dysgu Cymraeg i gymryd rhan yn Eisteddfod yr Urdd.
●     Roedd yr Urdd yn cael grant blynyddol gwerth £530,000.

Cyllido Eisteddfodau

●     Dywedodd y Gweinidog wrth y Pwyllgor fod yr Eisteddfod Genedlaethol wedi cael grant o 
£360,000 ar gyfer 2004/05. Y flwyddyn flaenorol, rhoddwyd £300,000 i'r Wyl.

●     Roedd Eisteddfod Gerddorol Gydwladol Llangollen yn cael grant blynyddol o £90,000.

Cefn gwlad fel ffordd i iechyd

●     Byddai defnyddio cefn gwlad yn rhan fawr o ymgyrch Llywodraeth Cynulliad Cymru i wella 
lefelau iechyd yng Nghymru.

●     Yn sgil Deddf Cefn Gwlad a Hawliau Tramwy, bu modd cynnal nifer o weithgareddau'n 
gysylltiedig ag iechyd. 

Rygbi 

●     Roedd y Gweinidog o'r farn i'r newid i dimau rygbi rhanbarthol fod yn llesol i'r gêm er iddo 
gydnabod tynged dadleuol tîm y Rhyfelwyr Celtaidd. 

●     Cytunodd y Gweinidog i ddarparu nodyn i'r Pwyllgor yn rhoi manylion y pecyn cyflawn o 
gymorth ariannol yr oedd Llywodraeth y Cynulliad wedi'i roi i Undeb Rygbi Cymru. 

Darlledu

●     Bellach, roedd Llywodraeth Cynulliad Cymru wedi cwblhau ei hymateb i'r Adolygiad o Siartr y 
BBC a byddai hon yn cael ei chyhoeddi cyn bo hir a'i dosbarthu i'r Pwyllgor.

●     Roedd ei hymateb yn cynnwys sylw fod angen i'r BBC gyflwyno adroddiadau cywir am feysydd 
a oedd wedi'u datganoli.

●     Roedd angen diwygio'r concordat presennol rhwng Llywodraeth Cynulliad Cymru a'r Adran dros 
Ddiwylliant, y Cyfryngau a Chwaraeon ar faterion darlledu gan nad oedd rhai sefydliadau mawr 
y cyfeiriwyd atynt bellach yn bodoli. 

●     Hysbysodd y Gweinidog y Pwyllgor nad oedd dyddiad pendant wedi'i bennu ar gyfer diwygio'r 
concordat hwn.

●     Mynegwyd pryder ynghylch y 18 o swyddi a oedd wedi'u colli'n ddiweddar yn ITV Cymru ac 
ynghylch yr ailstrwythuro a fyddai'n digwydd yn y dyfodol.

●     Dywedodd y Gweinidog wrth y Pwyllgor ei fod yn fodlon cyfarfod ag undebau llafur a 
chynrychiolwyr eraill i drafod materion yn ymwneud â darlledu wrth iddynt godi, er nad oedd 
hwn yn faes a oedd wedi'i ddatganoli.

●     Awgrymodd y Gweinidog y dylid dwyn y materion hyn at sylw Ofcom.
●     Roedd angen sicrhau bod pob rhan o Gymru yn gallu derbyn holl sianeli Cymru. Nid oedd rai 

rhanbarthau yn cael derbyniad teledu boddhaol. 



Iaith Pawb

●     Roedd rhai o'r aelodau'n cwestiynu ai'r Gweinidog dros Ddiwylliant, y Gymraeg a Chwaraeon a 
ddylai fod yn gyfrifol am y ddarpariaeth Addysg cyfrwng Cymraeg yn hytrach na'r Gweinidog 
dros Addysg a Dysgu Gydol Oes.

●     Atgoffodd y Gweinidog y Pwyllgor fod cyfrifoldeb dros y Gymraeg yn rhan o bortffolio pob 
Gweinidog a'i bod yn un o flaenoriaethau Llywodraeth Cynulliad Cymru.

●     Roedd y ddarpariaeth bresennol ar gyfer addysg Gymraeg i oedolion yn destun pryder i rai 
aelodau. 

●     Dywedodd y Gweinidog wrth y Pwyllgor fod Estyn newydd baratoi adroddiad ar y mater hwn ac 
y byddai'n sicrhau bod y Pwyllgor yn cael copïau ohono.

●     Byddai swyddfeydd rhanbarthol newydd Bwrdd yr Iaith Gymraeg yn ymgymryd â 
swyddogaethau rhanbarthol a chenedlaethol. Ni fyddai'r swyddfeydd hyn yn dyblygu gwaith y 
Mentrau Iaith.

●     Cytunodd y Gweinidog i ddosbarthu siart i'r Pwyllgor yn dangos trefniadaeth y swyddfeydd.

Nofio am Ddim

●     Roedd y canran fwyaf a oedd wedi manteisio ar y cynllun hwn yn byw mewn cymunedau 
difreintiedig.

●     Nid oedd rhestr derfynol o'r ardaloedd peilot a oedd yn cymryd rhan yn y cynllun nofio am ddim 
ar gyfer pobl hy^n ar gael eto, ond roedd y Gweiniog yn gobeithio y byddai pob awdurdod lleol 
yn ymuno â'r cynllun.

●     Gofynnodd rhai aelodau a fyddai'n bosibl rhoi hyfforddiant am ddim i ategu'r mynediad am ddim.
●     Roedd yr awdurdodau lleol wedi gwneud gwaith rhagorol o ran sicrhau llwyddiant y cynlluniau, 

ac roedd hwn yn cynnwys darpariaeth o ran iechyd a diogelwch. 
●     Cytunodd y Gweinidog i ddosbarthu ystadegau manwl yn ymwneud â nofio yng Nghymru.

Clwb Pêl-droed Wrecsam

●     Mynegwyd pryder ynghylch y ffaith fod y clwb wedi cael perchennog newydd yn ddiweddar ac 
ynghylch ei ddyfodol hirdymor. 

●     Hysbysodd y Gweinidog y Pwyllgor y byddai'n cyfarfod â'r AS lleol, Ian Lucas a'r Cynghorydd 
Neil Rogers, arweinydd newydd Cyngor Wrecsam ddydd Gwener (2 Gorffennaf) i drafod y 
pryderon hyn.

Llyfrgell Genedlaethol Cymru 

●     Croesawodd y Pwyllgor y newyddion fod y Ganolfan Ymwelwyr newydd wedi'i hagor a bod 
Siân Phillips wedi bod yn bresennol yn y digwyddiad. 

●     Canmolwyd y Llyfrgell am ei waith clodwiw o ran sicrhau bod yr adeilad a'r adnoddau yn llawer 



mwy hygyrch. 

Ysgoloriaethau

●     Gofynnodd yr aelodau i'r Gweinidog ystyried y posibilrwydd o sicrhau bod arian cyhoeddus ar 
gyfer cyfleoedd datblygu gyrfaoedd i bobl a oedd yn cael dawn eithriadol.

●     Cyfeiriodd Aelod at Alice Jones, merch 17 oed o Bonterwydd a oedd yn chwilio am nawdd er 
mwyn gallu derbyn cynnig i astudio yn ysgol fale "Perm State" yn Rwsia.

●     Nodwyd bod Llywodraeth Iwerddon yn edrych ar achosion unigol er mwyn ystyried a ddylent 
gael arian cyhoeddus.

●     Dywedodd y Cadeirydd wrth y Pwyllgor y gellid ystyried y mater hwn wrth gynnal adolygiad 
polisi o ddawns yn y dyfodol.

Materion Eraill

●     Atgoffodd y Cadeirydd ei bod wedi ysgrifennu at Arriva Trains ynghylch darparu mwy o 
wasanaethau trenau yng ngorsaf rheiffordd Bae Caerdydd i gyd-fynd ag agoriad Canolfan 
Mileniwn Cymru.

●     Nid oedd digon o arwyddion ffordd yn rhoi cyfarwyddiadau i Aberystwyth a Llyfrgell 
Genedlaethol Cymru. Cytunodd Elin Jones i ysgrifennu at y Gweinidog dros Ddatblygu 
Economaidd a Thrafnidiaeth ynghylch y mater hwn.

●     Roedd y Cadeirydd wedi gweld perfformiad gan gwmni Hijinx/Mencap Cymru o'r ddrama Into 
My Own fel rhan o Wythnos Genedlaethol Anabledd Dysgu.

●     Roedd yr angen am hyfforddiant a datblygiad proffesiynol parhaus ym maes y celfyddydau wedi'i 
ddwyn i sylw'r Cadeirydd yn ystod Cynhadledd Flynyddol Cymdeithas Celfyddydau Perfformio 
Cymru. Cytunodd y Pwyllgor y dylid rhoi ystyriaeth i'r mater hwn mewn adolygiadau yn y 
dyfodol.

●     Bu'r Cadeirydd yn bresennol yn y gynhadledd o'r enw ‘All that Glitters…?’ yn Amgueddfa ac 
Oriel Genedlaethol Cymru, Caerdydd. Roedd y gynhadledd yn rhan o raglen Amgueddfeydd ac 
Orielau Cenedlaethol Cymru i gyd-fynd â'r arddangosfa "Trysor Cudd", ac roedd cyfres o 
ddarlithoedd yn cael eu cynnal yn yr Amgueddfa ar hyn o bryd.

●     Roedd Diwrnod Celfyddau Plant yn cael ei gynnal ar 1 Gorffennaf a chytunodd y Pwyllgor i 
gefnogi'r diwrnod hwn y flwyddyn nesaf.

Pwyntiau Gweithredu

●     Yr Ysgrifenyddiaeth i drefnu i'r Urdd rhoi dystiolaeth i'r Pwyllgor.

●     Y Gweinidog i ddarparu nodyn i'r Pwyllgor yn rhoi manylion y pecyn cyflawn o 
gymorth ariannol y mae Llywodraeth Cynulliad Cymru wedi'i roi i Undeb Rygbi 
Cymru.



●     Y Gweinidog i drefnu bod ymateb Llywodraeth Cynulliad Cymru i'r Adolygiad o 
Siartr y BBC yn cael ei dosbarthu i'r Pwyllgor.

●     Y Gweinidog i drefnu bod adroddiad Estyn ar y ddarpariaeth addysg Gymraeg i 
oedolion yn cael ei ddosbarthu i'r Pwyllgor.

●     Y Gweinidog i sicrhau bod y Pwyllgor yn cael copi o'r siart ar drefniadaeth 
swyddfeydd rhanbarthol Bwrdd yr Iaith Gymraeg. 

●     Elin Jones i ysgrifennu at y Gweinidog yn rhoi rhagor o fanylion am Alice Owen, 
17 oed o Bonterwydd sy'n chwilio am arian nawdd er mwyn derbyn cynnig i 
astudio yn ysgol fale Perm State yn Rwsia.

●     Elin Jones i ysgrifennu at y Gweinidog dros Ddatblygu Economaidd a 
Thrafnidiaeth ynghylch y ffaith nad oes digon o arwyddion ffordd sy'n rhoi 
cyfarwyddiadau i Aberystwyth a Llyfrgell Genedlaethol Cymru.

Egwyl 10:15am - 10:45am

10.45am

Eitem 4: Ymateb y Gweinidog i'r adroddiad ar Ysgrifennu Saesneg yng Nghymru

4.1 Rhoddodd y Gweinidog gyflwyniad byr i'r papur, gan wneud y pwyntiau ychwanegol canlynol: 

●     Hwn oedd yr adolygiad cynhwysfawr cyntaf o'r pwnc, ac fe'i croesawyd yn gynnes.
●     Roedd yn falch fod y Pwyllgor wedi llwyddo i sicrhau cefnogaeth pob plaid ar sut y gellid mynd 

i'r afael â'r materion a nodwyd yn yr adroddiad. 
●     Bu modd i Lywodraeth Cynulliad Cymru ymateb yn gadarnhaol i lawer o argymhellion y 

Pwyllgor ac roedd wedi neilltuo £250,000 ar gyfer eu rhoi ar waith. 
●     Byddai cyfran helaeth o'r arian ychwanegol yn cael ei defnyddio i gomisiynu ysgrifennu newydd 

poblogaidd ac i gryfhau seilwaith y diwydiant cyhoeddi. Byddai hyn yn cynnwys cynyddu'r 
grantiau ar gyfer comisiynu a chynhyrchu mwy o lyfrau poblogaidd, ariannu swyddi golygyddol 
a marchnata mewn tai cyhoeddi, a hybu mwy o farchnata brwd. 

●     Byddai 'Llyfrgell Cymru' (Library of Wales) hefyd yn cael ei chreu a fyddai'n cynnwys clasuron 
o ysgrifennu Saesneg yng Nghymru. Byddai hwn yn brosiect hirdymor, a byddai set gyflawn o 
gyfrolau'r gyfres yn cael eu cyflwyno i lyfrgelloedd cyhoeddus, ysgolion uwchradd a cholegau. 

●     Roedd y Gweinidog wedi gofyn i'r Athro Dai Smith, Dirprwy Is-Ganghellor Prifysgol 
Morgannwg a oedd yn gyfrifol am fentrau cymdeithasol a diwylliannol y Brifysgol, i'w gynghori 
ynghylch sut i ddatblygu llyfrgell Cymru. 



●     Byddai'r gwaith hwn yn cael ei gyflawni mewn cydweithrediad agos â Chyngor Llyfrau Cymru 
a'i banel grantiau ar gyfer ysgrifennu Saesneg. 

●     Atgoffwyd y Pwyllgor bod Cadeirydd y Pwyllgor wedi sicrhau cytundeb gyda WH Smith i 
hyrwyddo ysgrifennu Saesneg yng Nghymru yn ei siopau adwerthu yng Nghymru.

●     Byddai'r Pwyllgor yn cael manylion diweddaraf hynt y gwaith o weithredu'r argymhellion a oedd 
wedi'u derbyn cyn y Nadolig.

4.2 Gwnaed y pwyntiau canlynol yn ystod y drafodaeth a ddilynodd: 

●     Cytunodd y Pwyllgor y dylai'r Cadeirydd gysylltu â Phanel y Cadeiryddion i ofyn iddo ymestyn y 
cyfnod rhwng gwneud datganiad llafar gan Weinidog a thrafod y mater mewn cyfarfod Pwyllgor 
er mwyn caniatáu mwy o amser i'r Gweinidogion roi'r argymhellion ar waith a chyflwyno 
adroddiad manwl ar hynt y gwaith. Awgrymwyd pennu cyfnod o 6 mis yn dilyn datganiad manwl 
gan y Llywodraeth.

●     Roedd yn bwysig iawn fod y Cyd-strategaeth Marchnata'n cael ei flaenoriaethu a'i brisio cyn 
gynted â phosibl.

●     Croesawodd y Pwyllgor y cytundeb gyda WH Smith i hyrwyddo ysgrifennu Saesneg yng 
Nghymru yn ei siopau adwerthu yng Nghymru. Gofynnodd yr Aelodau i'r Gweinidog roi gwybod 
iddynt yn rheolaidd am ddyddiadau lansio'r digwyddiadau hyrwyddo hyn. 

●     Cadarnhaodd y Gweinidog y byddai'r broses o enwebu'r llyfrau i'w cynnwys yn y 'Library of 
Wales' yn cael ei chynnal mewn ffordd mor agored â phosibl. Ei obaith oedd y byddai'r 
cyfryngau yn chwarae rhan bwysig yn hyn o beth, drwy ysgogi trafodaeth fywiog am y llyfrau 
i'w henwebu.

●     Nifer cyfyngedig o deitlau a fyddai'n cael eu cyhoeddi yn y flwyddyn gyntaf gan fod hwn yn 
brosiect hirdymor.

●     Croesawodd yr aelodau'r newydd fod yr Athro Dai Smith wedi'i benodi i lywio'r gwaith. Cafodd 
ei ddewis oherwydd fod ganddo arbenigedd eithriadol. Ni fyddai'n derbyn tâl am ei waith.

●     Roedd angen cael cydbwysedd rhwng cefnogi gwaith newydd a'r "clasuron". 
●     Roedd yn bwysig fod y 'Library of Wales' yn rhan o'r broses farchnata a bod mentrau megis 

cynllun cymhorthdal a gwasanaeth dosbarthu llyfrau gartref yn hyrwyddo'r broses yn dda.
●     Roedd angen rhoi pwysau ar y cyfryngau Saesneg eu hiaith a chyfryngau'r DU i ymddiddori'n 

fwy mewn datblygiadau yn y celfyddydau yng Nghymru.
●     Roedd rhai aelodau yn siomedig bod argymhelliad y Pwyllgor yn ymwneud ag ehangu cylch 

gwaith ACCAC i gynnwys comisiynu ysgrifennu Saesneg yng Nghymru (gan gynnwys drama) ar 
gyfer cwricwlwm Cyd-bwyllgor Addysg Cymru wedi'i wrthod. 

●     Atebodd y Gweinidog nad oedd Llywodraeth y Cynulliad am bennu rhestr o lyfrau i'w defnyddio 
gan ysgolion. Yn hytrach, byddai'r 'Library of Wales' a'r gwaith o gomisiynu ysgrifennu newydd 
yn sicrhau bod mwy o lyfrau ar gael a oedd yn berthnasol i ysgolion. 

●     Gallai fod cynulleidfa enfawr mewn ysgolion ar gyfer hyrwyddo a darllen llyfrau.
●     Gofynnodd y Pwyllgor i'r Gweinidog sicrhau bod cyfrolau 'Library of Wales' ar gael mewn 

llyfrgelloedd prifysgolion a chytunodd wneud hynny. 

Pwyntiau Gweithredu



●     Y Gweinidog i roi manylion diweddaraf hynt y gwaith o weithredu'r argymhellion a 
dderbyniwyd yn Adroddiad y Pwyllgor ar Ysgrifennu Saesneg yng Nghymru, a 
hynny cyn y Nadolig.

●     Y Cadeirydd i gysylltu â Phanel y Cadeiryddion i ofyn iddo ymestyn y cyfnod 
rhwng y datganiad llafar a wneir gan Weinidog yn y Cyfarfod Llawn a'r drafodaeth 
a geir mewn cyfarfod Pwyllgor ar ôl hynny er mwyn caniatáu digon o amser i'r 
Gweinidog allu rhoi'r argymhellion ar waith a chyflwyn adroddiad manwyl ar hynt 
y gwaith. 

●     Yr Ysgrifenyddiaeth i hysbysu'r aelodau'n rheolaidd am unrhyw ddyddiadau 
newydd ar gyfer lansio digwyddiadau hyrwyddo llyfrau gan WH Smith.

●     Y Gweinidog i sicrhau y bydd cyfrolau'r 'Library of Wales' hefyd ar gael mewn 
llyfrgelloedd prifysgolion.

11.15am

Eitem 5: Y Comisiwn Archwilio yng Nghymru 

CWLS(2)-08-04(p.4)

Cyflwynwyr:

Anthony Snow, Cyfarwyddwr Corfforaethol, y Comisiwn Archwilio yng Nghymru

Joanna Weston, Rheolwr Rheolwr Perfformiad Tîm, Y Comisiwn Archwilio yng Nghymru

5.1 Rhoddodd Anthony Snow gyflwyniad ar rôl a chylch gwaith y Comisiwn Archwilio yng Nghymru, 
gan roi sylw i'r pwyntiau canlynol: 

●     Roedd y Comisiwn yn gyfrifol am sicrhau gwerth am arian ac am archwilio awdurdodau lleol, 
byrddau iechyd ac ymddiriedolaethau, yr heddlu, adrannau'r gwasanaethau tân a'r Parciau 
Cenedlaethol.

●     Byddai Swyddfa Archwilio Cymru newydd yn cael ei sefydlu ar 1 Ebrill 2005 yn sgil cyfuno 
cyfrifoldebau'r Comisiwn Archwilio yng Nghymru a chyfrifoldebau Swyddfa Archwilio 
Genedlaethol Cymru.

●     Ar hyn o bryd, roedd Swyddfa Archwilio Genedlaethol Cymru yn gyfrifol am archwilio'r 
Cynulliad Cenedlaethol a'i gyrff cyhoeddus cysylltiedig.

●     Roedd y Comisiwn Archwilio yng Nghymru yn ceisio gweithio mewn ffordd gyfannol ac yn 
edrych ar y cysylltiadau yr oedd awdurdodau'n eu meithrin ag adrannau a chyrff eraill, er 



enghraifft rhwng addysg, diwylliant ac iechyd. 
●     Roeddent yn edrych ar feysydd y gellid eu gwella a chael mwy o effaith. 
●     Roedd y Comisiwn yn annog y sector gwirfoddol i gyfrannu'n sylweddol ac yn eu helpu i 

ddatblygu'i gwaith, gan eu defnyddio fel partneriaid cyfeirio. 
●     Roedd angen ysgafnhau'r baich o ran reoleiddio, a'u prif flaenoriaeth oedd cydgysylltu 

rheoleiddwyr eraill y farchnad.
●     O eleni ymlaen, byddai'r Comisiwn yn cyflwyno adroddiadau cryno ar sefydliadau ledled Cymru. 

Byddai hyn yn hybu'r broses o lunio polisïau a byddai'r Cynulliad a rhanddeiliaid eraill yn elwa'n 
fawr ar hyn.

5.2 Rhoddodd Joanna Weston gyflwyniad byr ar yr Astudiaethau Gwella yr oedd awdurdodau'n 
ymgymryd â hwy ym maes y celfyddydau a diwylliant. Tynnwyd sylw at y pwyntiau canlynol: 

●     Roedd yr astudiaeth ym maes y celfyddydau a diwylliant yn un o blith nifer yr oedd awdurdodau 
lleol yn ymgymryd â hwy ar ôl ymgynghori.

●     Byddai cynnwys y celfyddydau a diwylliant yn yr astudiaethau hyn yn llenwi bwlch o ran rhoi 
gwybodaeth am y maes pwnc, er mwyn rhoi enghreifftiau o arferion da i awdurdodau lleol ac er 
mwyn llywio adroddiad cenedlaethol.

●     Roeddent wedi cydweithio ar yr astudiaeth ac wedi cynnwys nifer o randdeiliaid er mwyn cytuno 
ar ei chylch gorchwyl. 

●     Ymysg y rhanddeiliaid oedd Llywodraeth Cynulliad Cymru, Cyngor Celfyddydau Cymru, 
Celfyddydau Gwirfoddol Cymru a Phrifysgol Morgannwg.

●     Y farn oedd fod yr awdurdodau lleol wedi bod yn destun nifer fawr o ymgynghoriadau, ac felly, 
treuliwyd rhan helaeth o'r astudiaeth yn pori drwy gynlluniau'r awdurdodau lleol ac yn dod o hyd 
i faterion yn ymwneud â'r celfyddydau a diwylliant yn hytrach nag yn rhoi cynyddu'r baich ar yr 
awdurdodau. 

●     Roedd y grwp astudio wedi cwblhau mwy na hanner ei astudiaeth gwaith maes ac wedi nodi nifer 
o enghreifftiau o arferion da: 

●     Roedd awdurdod lleol ac ysgol yn rhedeg theatr gymunedol ar y cyd, yn sgil cael arian y loteri - 
roedd yr awdurdod lleol wedi ysgrifennu drama'n seiliedig ar raglen addysg gyffuriau yr heddlu. 

●     Roedd theatr arall sy'n cael ei rhedeg gan gyngor wedi sefydlu rhaglen adfywio cymunedol mewn 
cydweithrediad â'r cyfryngau lleol a'r orsaf radio leol.

●     Er hynny, roedd rhai materion llai cadarnhaol:
●     Nid oedd rhai awdurdodau'n mapio'u gwasanaethau'n dda iawn, ac nid oeddent yn siwr beth oedd 

anghenion eu cwsmeriaid.
●     Roedd cydymffurfio â'r Ddeddf Gwahaniaethu ar sail Anabledd yn aml yn digwydd ar sail ad hoc.
●     Roedd dangosyddion perfformiad lleol yn dameidiog. Roedd gan rai awdurdodau wybodaeth 

fanwl ond ychydig iawn o wybodaeth a oedd gan awdurdodau eraill. 
●     Roedd yn anodd cymharu'r adnoddau yr oedd yr awdurdodau'n eu buddsoddi.
●     Roedd nifer fawr o brosiectau cyfalaf mawr yn cael eu cynnal ym maes y celfyddydau, ond nid 

oedd unrhyw ddadansoddiad gwirioneddol o'u canlyniadau a'u heffeithiau. Fodd bynnag, byddai 
Astudiaeth Gwella Adfywio y Comisiwn yn ymdrin â'r materion hyn.

●     Roedd yn rhy gynnar i ddadansoddi effaith yr astudiaeth ar y broses o wella gwasanaethau er eu 



bod yn sylweddoli mai hwn oedd y nod yn y tymor canolig. 
●     Roedd arbenigwr arweiniol y Comisiwn ym maes chwaraeon a hamdden wedi cael secondiad i 

awdurdod lleol er mwyn cymryd rhan yn yr astudiaeth.
●     Roedd disgwyl i adroddiad cenedlaethol gael ei gyhoeddi ym mis Hydref/Tachwedd.

5.3 Gwnaed y pwyntiau canlynol yn ystod y drafodaeth a ddilynodd: 

●     Byddai'r canfyddiadau yn adroddiad y Comisiwn yn darparu tystiolaeth werthfawr i'r Pwyllgor o 
gyflwr presennol darpariaeth yr awdurdodau lleol ym maes y celfyddydau, diwylliant ac adfywio 
cymunedol.

●     Ar ôl uno â Swyddfa Archwilio Genedlaethol Cymru, byddai modd gweithio mewn ffordd 
wahanol er mwyn ysgafnhau'r baich ar yr awdurdodau lleol o ran archwilio. 

●     Byddai gweithgareddau'r rheoleiddwyr yn cael eu cydgysylltu a byddai angen proffilio'u 
gweithgaredd yn rheolaidd drwy gydol y flwyddyn.

●     Dylai'r awdurdodau lleol nodi'u blaenoriaethau o ran gwariant drwy gynllunio ac ymgynghori â 
chymunedau.

●     Roedd angen cynllunio mewn ffordd gyfannol wrth roi cymorth ariannol. Er enghraifft, 
defnyddio rhaglenni ym maes y celfyddydau a diwylliant i leihau lefelau troseddu.

●     Roedd cynllun peilot wedi'i gynnal mewn pedwar awdurdod lleol cyn i'r cynllun gael ei gyflwyno 
ym mhob awdurdod lleol.

●     Atgoffwyd y Pwyllgor mai 'Papur un Thema' oedd y papur hwn, yn hytrach nag adroddiad 
cynhwysfawr o'r sector yng Nghymru. Dim ond archwiliadau ac astudiaethau o arolygiadau a 
oedd wedi'u cynnal hyd yma oedd testun y papur.

●     Nid oedd y Comisiwn yn casglu ffigurau ar y nifer a oedd yn cymryd rhan mewn chwaraeon gan 
mai gwaith Cyngor Chwaraeon Cymru oedd hyn.

●     Rôl y Comisiwn oedd profi dulliau o weithio a thynnu sylw at arferion da a gwael.
●     Roedd y nifer a oedd yn mynychu pyllau nofio a chanolfannau hamdden y pen yn uwch yng 

Nghymru nag yn Lloegr, er gwaetha'r ffaith fod gwariant refeniw gwirioneddol ar chwaraeon a 
hamdden yn disgyn yng Nghymru.

●     Hefyd, roedd nifer llai yn cymryd rhan mewn gweithgareddau corfforol er fod nifer yr 
ymweliadau'n uwch.

●     Roedd y Comisiwn bob amser yn edrych i weld a oedd awdurdodau yn gwneud ymdrechion i 
annog pobl nad oedd yn defnyddio'r cyfleusterau i gymryd rhan. 

●     Y gobaith oedd y byddai astudiaethau'r Comisiwn ar iechyd yn cynnig atebion i'r cwestiwn - pam 
yr oedd cyn lleied o bobl Cymru yn cymryd rhan mewn gweithgareddau corfforol.

●     Roedd yn ymddangos bod gan y sector preifat ran werthfawr a diddorol i'w chwarae yn y broses 
o gynyddu'r nifer a oedd yn cymryd rhan mewn gweithgareddau corfforol yng Nghymru.

●     Nid oedd yn briodol i'r Comisiwn drafod amcangyfrif o gostau gwreiddiol adeiladu Canolfan 
Mileniwm Cymru. Ar hyn o bryd, y Swyddfa Archwilo Genedlaethol oedd yn gyfrifol am hyn. 

●     Mae adroddiadau'r Comisiwn yn darparu data sy'n galluogi'r awdurdodau lleol i gymharu eu 
hunain ac i nodi themâu sy'n dod i'r amlwg ac arferion nodedig.

●     Mynegwyd pryder ynghylch y ffaith bod modd gwneud cymhariaethau o'r adroddiad na fyddai'n 
ystyried y penderfyniadau democrataidd a wnaed gan gynghorau ar faterion megis taliadau'r dreth 



gyngor a strategaethau corfforaethol eraill.
●     Nid oedd y Comisiwn Archwilio yng Nghymru yn gwneud sylwadau am ddewis o ran polisïau 

ond yn hytrach yn eu cyfyngu i'r ffordd yr oedd y polisïau'n cael eu rhoi ar waith. 
●     Byddai astudiaeth adfywio y Comisiwn yn ystyried a oedd yr awdurdodau yn edrych ar ddulliau 

cyfannol o weithio. Byddai'n ystyried yn benodol effaith meithrin gallu a chymorth economaidd 
mewn cymunedau.

12.00pm

Eitem 6: Cofnodion y cyfarfod diwethaf a Hynt y Pwyntiau Gweithredu

6.1 Cytunodd y Pwyllgor ar gofnodion y cyfarfod a gynhaliwyd ar 9 Mehefin 2004.

6.2 Hysbysodd y Gweinidog y Pwyllgor y byddai Prys Davies, Pennaeth yr Uned Iaith Gymraeg a 
Pholisi Cyfryngau, y Gyfarwyddiaeth dros Ddiwylliant, y Gymraeg a Chwaraeon, yn cael secondiad i 
Fwrdd yr Iaith Gymraeg. Diolchodd ef a'r Pwyllgor i Mr Davies am y gwaith yr oedd wedi'i wneud yn yr 
Uned a dymunodd pob llwyddiant iddo yn ei swydd newydd. 

